
RANG UNDANG?
bernama

Suatu Akta bagi menubohkan Perbadanan Kemajuan
Pelanchongan Malaysia dan bagi membuat peruntokan
berkenaan dengan perkara? yang bersangkutan dengan-
nya.

MAKA INI-LAH DI-PERBUAT UNDANG?2 oleh Duli
Yang Maha Mulia Seri Paduka Baginda Yang di-Pertuan
Agong dengan nasihat dan persetujuan Dewan Negara dan
Dewan Ra‘ayat yang bersidang dalam Parlimen, dan
dengan kuasa daripada-nya, saperti berikut:

BAHAGIAN 1
PERMULAAN

1. Akta ini boleh-lah di-namakan Akta Perbadanan Kema-
juan Pelanchongan Malaysia, 1971.

2. Dalam Akta ini, melainkan jika kandongan ayat-nya
menghendaki makna yang lain—

“enterprais pelanchongan” termasok-lah-—

(a) sa-suatu perniagaan yang mengadakan kenderaan
dalam negeri atau antarabangsa bagi penumpang?;

(b) sa-suatu perniagaan yang, sama ada kesemua atau
sa-bahagian-nya, mengadakan atau mengator bagi
mengadakan perkhidmatan?z bagi orang? yang
mengembara dalam Malaysia atau bagi pelawat?
ka-Malaysia dengan mengadakan pengangkutan,
tempat tinggal, lanchongan? dan pemandu2, sama
ada perkhidmatan2 itu di-adakan di-dalam atau
di-luar Malaysia;

(¢) sa-suatu perniagaan yang, sama ada kesemua atau
sa-bahagian-nya, menjual sa-chara runchit barang?
kapada orang? yang mengembara dalam Malaysia
atau kapada pelawat? ka-Malaysia;

Tajok
ringkas.

Tafsiran.

(d) apa? rangkaian daripada mana2 perniagaan yang
di-sebutkan dalam (a), (b) atau (¢) di-atas; dan

(e) sa-suatu pameran, pertunjokan, pasaria, kempen
penyerantaan atau apa? usaha lain yang di-maksud-
kan kesemua atau sa-bahagian-nya untok faedah
atau bagi maksud mendorong orang? mengembara
dalam Malaysia atau menarek pelawat? ka-Malaysia;

“hotel pelanchong” erti-nya sa-suatu premis yang di-
daftarkan sa-bagai hotel atau rumah penginapan di-bawah
peruntokan mana2? undang? berhubong dengan hotel dan
rumah penginapan dan yang di-tetapkan sa-bagai hotel
pelanchong di-bawah peruntokan peratoran? yang di-buat
di-bawah sekshen 14;

“Lembaga” erti-nya Lembaga Pengurus yang di-tuboh-
kan di-bawah sekshen 35;

“Majlis” erti-nya Majlis Kemajuan Pelanchongan yang
di-tubohkan di-bawah sekshen 6; dan

“Menteri” erti-nya Menteri yang bertanggongjawab bagi
Perbadanan Kemajuan Pelanchongan Malaysia.

Banagian 11
PERBADANAN

3. Maka ada-lah dengan ini di-tubohkan suatu pertubohan
perbadanan bernama “Perbadanan Kemajuan Pelanchongan
Malaysia” (kemudian daripada ini di-sebut “Perbadanan”)
yang kekal turun temurun dan mempunyai suatu meteri
dan kuasa bagi memperolehi dan memegang harta aleh dan
harta takaleh dan bagi melepaskan-nya atau dengan sa-
chara lain membuat apa? urusan mengenai-nya.

4. (1) Tugas? Perbadanan ia-lah—

(a) menyelaras kegiatan? berhubong dengan perusa-
haan pelanchongan yang di-jalankan oleh jabatanZ
atau ejensi? kerajaan atau ejensi2 bukan kerajaan;

(b) membuat shor? kapada Kerajaan tentang chara2,
langkah? dan dasar? yang akan di-jalankan bagi
memudahkan kemajuan perusahaan pelanchongan,
dan jika di-luluskan oleh kerajaan, melaksanakan
dan membantu dalam melaksanakan shor? itu; dan

(¢) am-nya menggalakkan di-kalangan tempatan dan
antarabangsa, dan mengambil bahagian dalam
kemajuan  perusahaan  pelanchongan  dalam
Malaysia.

(2) Perbadanan ada-lah berkuasa melakukan segala
perkara yang mustahak atau yang menasabah perlu atau
yang bersampingan dengan menjalankan tugas2-nya, dan
khusus-nya, tetapi dengan tidak menyentoh keluasan makna
yang tersebut di-atas—

(a) menjalankan tinjauan? dan penyiasatan? berkenaan
dengan pelanchongan;

(b) menjalankan kajian? kemungkinan bagi memaju-
kan kawasan? sa-bagai tempat berehat atau tempat?
tujuan pengembaraan;

(¢) menghendaki jabatan2?, dan ejensi? kerajaan dan
ejensi? bukan kerajaan yang menguruskan enter-
prais pelanchongan menghantar laporan berkenaan
dengan kegiatan?-nya;

(d) mengambil bahagian atau membantu dalam mema-
jukan enterprais pelanchongan, dan dalam menga-
dakan atau memperbaiki kemudahan? dan daya?
penarek bagi pelanchong dalam dan luar Malaysia,
di-mana kerjasama antarabangsa boleh menggiat-
kan kemajuan Malaysia atau mana? bahagian-nya
sa-bagai tempat berehat atau tempat tujuan
pengembaraan;

(e) dengan kelulusan Menteri, mengikat penyertaan
ekuiti dalam kemajuan enterprais pelanchongan,
dan mengadakan kemudahan2? dan daya? penarek
bagi pelanchong;

(f) mendapatkan penyerantaan tempatan dan luar
negeri untok menggalakan pengembaraan dalam
Malaysia dan untok menarek pelawat? ka-Malaysia;

(g) tertaklok kapada peruntokan mana? peratoran yang
di-buat di-bawah sekshen 14—

(i) mengator standad? yang akan di-senggara
oleh enterprais pelanchongan;

(ii) mendaftar mana2 kelas atau kelas? enterprais
pelanchongan, menetapkan sharat? pendafta-
ran enterprais itu dan bayaran? yang boleh
di-kenakan, dan memungut bayaran? itu;

(iii) menetapkan mana? premis yang di-daftarkan
sa-bagai hotel atau rumah penginapan sa-
bagai hotel pelanchong;

(h) memperolehi, membeli, memajak, menyewa, meme-
gang dan menikmati apa? jenis harta aleh dan harta
takaleh dan memindahak, menyerahak, menyerah

balek dan memulang, menggadai, menggadaijanji,
mendemais, menyerahak sa-mula, memindahmilek
atau sa-chara lain melepaskan, atau membuat apaZ
urusan atau memajukan apa? harta aleh atau harta
takaleh kepunyaan Perbadanan mengikut sharat?
sa-bagaimana yang di-fikirkan patut oleh Lembaga;

(/) membuat sa-suatu kontrek;

(j) menerima sa-suatu kamsen atau pembayaran sa-
bagaimana yang di-persetujui sa-bagai balasan
bagi perkhidmatan yang di-beri oleh-nya;

(k) menjalankan segala tugas dan kuasa dan melak-
sanakan segala kewajipan yang terletakhak atau
di-wakilkan kapada-nya menurut atau di-bawah
mana? undang? bertulis yang lain; dan

(/) dengan kelulusan Menteri, mengenakan ses ka-atas
sa-suatu enterprais pelanchongan, termasok ses ka-
atas hotel pelanchong.

{)-embaga S. (1) Pengurusan hal ehwal Perbadanan hendak-lah ter-

eneuris:  letakhak pada suatu Lembaga Pengurus yang terdiri dari-
pada sa-orang Pengerusi dan tidak kurang daripada enam
tetapi tidak lebeh daripada sa-puloh orang ahli yang akan
di-lantek oleh Menteri mengikut chara yang di-nyatakan
dalam sekshen-kechil (2).

(2) Pengerusi hendak-lah di-lantek dari antara orang?
yang pada pendapat Menteri mempunyai pengalaman yang
luas dalam enterprais pelanchongan atau dalam lain? lapa-
ngan kegiatan, yang boleh jadi sangat berfaecdah dalam
memajukan pelanchongan, dan ahli? itu hendak-lah di-lantek
saperti berikut—

(a) sa-kurang?-nya empat orang daripada ahli? itu
hendak-lah orang? yang tidak memegang apa2
jawatan awam tetapi hendak-lah orang? yang ada
hubongan dengan sa-suatu enterprais pelanchongan;

(b) sa-kurang?-nya dua orang ahli hendak-lah masing2
wakil dari Kementerian Perdagangan dan Per-
usahaan dan Kementerian Kewangan; dan

(c) orang? lain yang di-fikirkan patut dan layak oleh
Menteri untok menjadi ahli Lembaga.

(3) Lembaga ada-lah bertanggongjawab menjalankan
tugas? Perbadanan dan pentadbiran am mengenai hal ehwal
dan urusan Perbadanan.

(4) Pengerusi dan ahli? Lembaga, lain daripada ahli?
yang di-lantek menurut perenggan (b) sekshen-kechil (2),
boleh di-bayar saraan mengikut sa-banyak mana yang di-
tetapkan oleh Menteri.

(5) Peruntokan? Bahagian I dalam Jadual kapada Akta
ini hendak-lah di-pakai bagi Pengerusi dan ahli2 Lembaga.

BaHAGIAN 111
MAJLIS

6. (1) Bagi maksud menasihatkan Menteri mengenai per-
kara? yang berkaitan dengan pelanchongan am-nya dan
mengenai pelaksanaan peruntokan? Akta ini yang sa-patut-
nya dan dengan chara yang lebeh berkesan maka ada-lah
dengan ini di-tubohkan Majlis Kemajuan Pelanchongan,
terdiri daripada ahli? yang di-nyatakan dalam sekshen-
kechil (2).

(2) Pengerusi Lembaga hendak-lah menjadi Pengerusi
Majlis dan lain2 ahli Majlis hendak-lah di-lantek oleh
Menteri mengikut chara sa-bagaimana di-nyatakan kemu-
dian daripada ini, ia-itu—

(a) sa-orang wakil hendak-lah di-lantek dari tiap? satu
Negeri dalam Malaysia;

(b) tidak kurang daripada lima tetapi tidak lebeh dari-
pada sa-puloh orang ahli hendak-lah di-lantek dari
antara orang? yang mewakili kepentingan? dalam
sa-suatu enterprais pelanchongan atau perusahaan
pelanchongan am-nya; dan

(¢) tidak kurang daripada tiga tetapi tidak lebeh dari-
pada lima orang ahli hendak-lah di-lantek dari
Kementerian? yang, pada pendapat Menteri, patut
di-wakili.

(3) Peruntokan2 Bahagian II dalam Jadual kapada Akta
ini hendak-lah di-pakai bagi ahli2 Majlis.

BAHAGIAN 1V
PENTADBIRAN

7. (1) Lembaga boleh, dengan kelulusan Menteri, melan-
tek sa-orang Pengarah atau beberapa orang pengarah yang
akan bertanggongjawab atas pentadbiran dan pengurusan
hari ka-sahari hal ehwal Perbadanan serta menjalankan

Penubohan
Majlis
Kemajuan
Pelan-
chongan,

Perlantekan
Pengarah
dan lain2
penjawat
Lembaga.

apa? kewajipan dan kuasa sa-bagaimana yang di-amanah-
kan atau di-wakilkan oleh Lembaga atau oleh Pengerusi
Lembaga yang bertindak bagi pehak Lembaga:

engan sharat bahawa Pengarah atau pengarah? yang
pertama sa-lepas sahaja Akta ini mula berkuatkuasa tidak
di-lantek sa-bagaimana yang di-peruntokkan di-atas tetapi
sa-balek-nya hendak-lah di-lantek oleh Menteri.

(2) Lembaga boleh melantek pegawai? dan penjawat?
lain sa-bagaimana yang di-fikirkan-nya perlu untok men-
jalankan hal ehwal Perbadanan dengan chekap.

(3) Pengarah atau pengarah? Perbandaran dan pegawai?
dan penjawat2-nya yang lain hendak-lah bertanggongjawab
kapada Lembaga.

(4) Pengarah atau pengarah2?, pegawai? dan penjawat?
Perbadanan hendak-lah memegang jawatan sa-lama satu
atau beberapa tempoh, menerima apa? gaji dan elaun dan
hendak-lah tertaklok kapada apa? sharat perkhidmatan
mengikut sa-bagaimana yang di-tetapkan oleh Lembaga
dengan kelulusan Menteri.

BAHAGIAN V

KEWANGAN

8. Bagi maksud Akta ini, maka ada-lah dengan ini di-
tubohkan suatu kumpulanwang (kemudian daripada ini
di-sebut “Kumpulanwang”) yang akan di-tadbir dan di-
kawal oleh Perbadanan—

(a) yang ka-dalam-nya akan di-masokkan—

(i) apa? wang yang di-peruntokkan dari sa-masa
ka-samasa oleh Parlimen;

(ii) apa? wang yang di-pinjam dari sa-masa
ka-samasa oleh Perbadanan bagi maksud
menjelaskan apa? tanggongan-nya atau men-
jalankan apa? kewajipan-nya;

(iii) segala wang yang di-dapati daripada men-
jalankan apa? projek, ranchangan atau
enterprais yang di-biayai dari Kumpulanwang;

(iv) segala wang yang di-dapati atau terbit dari-
pada mana? harta, pelaboran, gadaijanji,
gadaian atau dibenchar? yang di-perolehi oleh
atau yang terletakhak pada Perbadanan; dan

(v) segala wang atau harta lain yang mungkin
dengan apa? chara kena di-bayar kapada, atau
terletakhak pada, Perbadanan berkenaan
dengan apa? perkara bersampingan dengan
kuasa dan kewajipan-nya;

(b) yang dari-nya akan di-bayar—

(i) semua perbelanjaan (termasok perbelanjaan
modal) yang di-lakukan oleh Perbadanan pada
menjalankan tugas2-nya;

(i) wang bagi membayar balek apa? pinjaman
yang telah di-beri kapada Perbadanan menurut
kuasa-nya untok meminjam.

9. Perbadanan boleh, mengikut sharat? yang di-luluskan
oleh Menteri Kewangan, meminjam wang sa-banyak yang
di-perlukan oleh-nya bagi menjalankan sa-suatu tugas-nya
di-bawah Akta ini.

10. Aset2 Perbadanan, sa-takat mana yang tidak di-
kehendaki untok di-belanjakan oleh Perbadanan di-bawah
Akta ini, hendak-lah di-laborkan mengikut chara sa-bagai-
mana di-luluskan oleh Menteri Kewangan.

11. (1) Perbelanjaan Perbadanan hingga sa-banyak yang
di-benarkan oleh Menteri bagi mana2 satu tahun hendak-
lah di-bayar dari Kumpulanwang.

(2) Sa-belum permulaan bulan September tiap? satu
tahun, Perbadanan hendak-lah menghantar kapada Menteri
suatu anggaran perbelanjaan (termasok perbelanjaan bagi
projek? pembangunan) bagi tahun yang berikut-nya meng-
ikut apa? bentok dan dengan mengandongi apa? butir sa-
bagaimana yang di-kehendaki oleh Menteri; dan sa-belum
permulaan bulan November tahun itu Menteri hendak-lah
memberitahu Perbadanan jumlah wang yang di-benarkan
untok perbelanjaan am-nya atau jumlah? wang yang di-
benarkan bagi tiap? satu jenis perbelanjaan.

(3) Perbadanan boleh, pada bila2z masa, menghantar
kapada Menteri suatu anggaran tambahan bagi mana? satu
tahun dan Menteri boleh membenarkan kesemua atau
mana? bahagian perbelanjaan tambahan yang di-masokkan
di-dalam anggaran tambahan itu.

Kuasa
meminjam.

Pelaboran.

Kewangan.

12. (1) Perbadanan hendak-lah menyimpan dengan sa-
patut-nya semua akaun dan rekod lain berkenaan dengan
perjalanan-nya, dan hendak-lah menyediakan penyata?
akaun bagi tiap? satu tahun kewangan.

(2) Akaun Perbadanan hendak-lah di-odit tiap? tahun
oleh Juru Odit Negara atau oleh juru odit lain yang di-lantek
oleh Perbadanan dengan kelulusan Menteri.

(3) Sa-lepas berakhir tiap2? satu tahun kewangan, dan
sa-lepas sahaja akaun? Perbadanan di-odit, Perbadanan
hendak-lah mengarahkan supaya satu salinan penyata akaun
itu mengikut sa-bagaimana yang di-kehendaki oleh Menteri
di-hantar kapada Menteri, bersama dengan satu salinan
apa? pandangan yang di-buat oleh Juru Odit Negara atau
oleh juru odit lain yang di-lantek di-bawah sekshen-kechil (2)
mengenai mana? penyata atau mengenai akaun? Perbadanan;
dan Menteri hendak-lah mengarahkan supaya satu salinan
penyata dan pandangan itu di-bentangkan dalam tiap? satu
Majlis Parlimen.

BAHAGIAN VI
AM

13. (1) Perbadanan hendak-lah tidak lewat daripada 30
haribulan Jun tiap2 satu tahun mengarahkan supaya di-buat
dan di-hantar kapada Menteri suatu laporan berkenaan
dengan kegiatan? Perbadanan dalam masa tahun yang lalu
dan mengandongi apa? maklumat berhubong dengan per-
jalanan dan dasar Perbadanan.

14. (1) Perbadanan boleh, dengan kelulusan Menteri,
membuat apa? peratoran yang mustahak atau perlu bagi
menetapkan sa-suatu yang di-kehendaki oleh Akta ini dan
bagi melaksanakan peruntokan? Akta ini dengan chara
lebeh baik.

(2) Dengan tidak menyentoh sekshen-kechil (1) peratoran?

di-bawah sekshen-kechil itu boleh di-buat—

(a) bagi mengator mana2 sa-suatu daripada perkara
yang berikut—

(i) pendaftaran pengendali mana? enterprais pe-
lanchongan;

(i) latehan dan pendaftaran pemandu? pelan-
chong;

(iii) penetapan hotel? pelanchong dan kadar
bayaran bagi bilek? hotel itu;

(iv) penubohan, pengawalan dan penyelarasan
pusat? bagi melateh orang? untok memberi
perkhidmatan? kapada enterprais pelancho-
ngan;

(v) penubohan dan pengawalan sekolah? pela-
yanan; dan

(vi) pengeluaran dan pengiktirafan perakuan? dan
diploma? bagi siswa2 dari pusat? atau sekolah?

latehan yang di-tuboh atau di-anjorkan oleh
Perbadanan;

(b) bagi menuboh dan menguruskan suatu kumpulan-
wang simpanan bercharum untok pegawai? dan pen-
jawat? Perbadanan dan bagi membayar penchen,
elaun atau ganjaran kapada pegawai? dan penjawat?
tersebut apabila bersara atau apabila berhenti
memegang jawatan sa-bagai pegawai2 dan pekerja2.

(3) Peratoran? itu—

(a) boleh menetapkan bahawa sa-suatu perbuatan atau
ketinggalan yang bersalahan dengan peruntokan
mana? peratoran ada-lah menjadi suatu kesalahan;
dan

(b) boleh mengadakan peruntokan bagi mengenakan
penalti2 bagi kesalahan? itu, yang tidak lebeh dari-
pada satu ribu ringgit.

15. (1) Kechuali bagi maksud Akta ini atau bagi maksud
sa-suatu pembicharaan jenayah di-bawah Akta ini, tiada
sa-saorang ahli Majlis atau Lembaga, atau pegawai atau
penjawat Perbadanan boleh membukakan apa? maklumat
berkenaan dengan mana2? satu perniagaan, yang telah di-
dapati oleh-nya dalam masa menjalankan kewajipan?-nya
dan yang tidak di-siarkan menurut Akta ini.

(2) Sa-saorang yang dengan di-ketahui-nya melanggar
peruntokan sekshen-kechil (1) ada-lah melakukan suatu
kesalahan dan apabila di-thabitkan boleh di-kenakan
denda tidak lebeh daripada lima ribu ringgit atau penjara
sa-lama tempoh tidak lebeh daripada satu tahun.

16. Pengarah atau pengarah? dan mana? pegawai atau pen-
jawat Perbadanan yang di-lantek di-bawah sekshen 7
hendak-lah di-sifatkan sa-bagai penjawat awam dalam erti

Rahsia dan
penalti.

Kanun
Keseksaan.

Kanun Keseksaan yang berkuatkuasa dalam Negeri2 Tanah
Melayu atau dalam erti mana? undang? bertulis yang ber-
samaan yang berkuatkuasa di-Negeri Sabah dan Negeri
Sarawak.

17. (1) Tiada sa-suatu tindakan, guaman, pendakwaan
atau lain? pembicharaan, boleh di-bawa atau di-mulakan
terhadap diri sendiri sa-saorang ahli Majlis atau Lembaga
atau terhadap diri sa-saorang pengarah atau pegawai atau
penjawat yang di-lantek oleh Lembaga berkenaan dengan
sa-suatu perbuatan yang di-lakukan atau sa-suatu per-
nyataan yang di-buat bona fide menurut atau dalam melak-
sanakan atau bagi maksud melaksanakan Akta ini.

(2) Jika sa-saorang di-kechualikan daripada tanggongan
sa-mata? oleh sebab peruntokan sekshen ini, Perbadanan
ada-lah bertanggong sa-takat mana ia-nya akan bertanggong
jika sa-kira-nya orang itu sa-orang penjawat atau ejen
Perbadanan.

18. (1) Perbadanan hendak-lah mempunyai suatu meteri
dan meteri itu boleh, dari sa-masa ka-samasa, di-pechahkan,
di-tukar, di-ubah atau di-buat baharu mengikut sa-bagai-
mana yang di-fikirkan-nya patut:

Dengan sharat bahawa sa-hingga suatu meteri di-adakan
di-bawah sekshen ini, suatu chap mengandongi perkataan
“Perbadanan Kema]uan Pelanchongan Malaysia” boleh
di-gunakan sa-bagai suatu meteri.

(2) Segala suratikatan, suratan, dan lain? suratchara yang
memerlukan meteri Perbadanan hendak-lah di-meterikan
dengan sa-wajar-nya di-hadapan dua orang ahli Lembaga,
yang akan menandatangani tiap? suratikatan, suratan atau
suratchara yang di-meteri itu; dan tandatangan itu hendak-
lah, dengan tidak di-saksikan sa-lanjut-nya, menjadi kete-
rangan yang chukup bahawa meteri itu telah di-chapkan
dengan sempurna dan sa-patut-nya dan bahawa meteri itu
ada-lah meteri Perbadanan yang sah.

19. Lembaga boleh, dengan suatu suratchara bertulis yang
di-meteri dengan meteri Perbadanan, mewakilkan kapada
sa-siapa atau mana2? badan mana? daripada kewajipan-nya
yang perlu di-jalankan dalam atau luar Malaysia:

Dengan sharat bahawa mana? orang atau badan itu tidak
mempunyai apa? kuasa mengawal Kumpulanwang dan ia-
nya hendak-lah bertindak dari segala segi mengikut arahan
Lembaga.

20. (1) Menteri boleh, sa-lepas atau tanpa berunding dengan
Majlis, memberi kapada Lembaga apa2? arahan yang di-
fikirkan-nya patut yang tidak berlawanan dengan per-
untokan? Akta ini tentang penjalanan dan pelaksanaan oleh
Lembaga akan kuasa?, kewajipan2 dan tugas2-nya di-bawah

Akta ini, dan Lembaga hendak-lah melaksanakan semua
arahan itu.

(2) Lembaga hendak-lah memberi kapada Menteri apaZ
maklumat yang di-kehendaki-nya dari sa-masa ka-samasa
berkenaan dengan harta dan kegiatan-nya.

21. (1) Tiada sa-siapa yang ada mempunyai sa-chara
langsong atau sa-chara tidak langsong, dengan sendiri-nya
atau melalui kongsi-nya, sa-suatu sher atau kepentingan
dalam sa-suatu kontrek dengan, untok atau bagi pehak

Perbadanan layak di-ambil bekerja sa-bagai pegawai atau

penjawat Perbadanan.

(2) Sa-saorang pegawai atau penjawat yang di-lantek oleh
Lembaga dan yang ada mempunyai atau memperolehi sa-
suatu sher atau kepentingan tersebut boleh, menurut budi-
bichara Lembaga, di-buang kerja terus tanpa notis.

22. Ordinan No. 54 (Kuasa2 Perlu) Dharurat, 1970 ada-lah
dengan ini di-mansokhkan.

JADUAL

BAHAGIAN 1

LEMBAGA PENGURUS

1. Pengerusi dan ahli2 Lembaga hendak-lah memegang jawatan sa-lama
tempoh satu hingga tiga tahun dan ada-lah layak di-lantek sa-mula.
2. Jawatan sa-saorang ahli Lembaga hendak-lah di-kosongkan:

(@) jika ia mati;

(b) jika ia tidak lagi berkelayakan;

(¢) jika ia menjadi bankrap, gila atau tidak sempurna akal;

(d) jika ia tidak menghadhiri meshuarat tiga kali berturut2 tanpa
kebenaran Lembaga; atau

(e) jika sa-kira-nya perletakan jawatan-nya di-terima oleh Menteri.

3. Tempoh jawatan bagi sa-saorang ahli yang di-lantek untok meng-
gantikan sa-saorang ahli lain yang telah mengosongkan jawatan-nya

ia-lah sa-lama baki tempoh jawatan ahli yang kemudian tersebut itu
asal-nya di-lantek.

4. Pengerusi Lembaga ada-lah berkuasa memanggil sa-suatu meshuarat
Lembaga apabila di-fikirkan-nya perlu.

Arahan2
oleh
Menteri.

Tidak
layak di-
ambil
bekerja sa-
bagai
pegawai2
Per-
badanan.

Peman-
sokhan.

5. Tertaklok kapada peruntokan? Akta ini Lembaga boleh menetapkan
achara-nya sendiri.

BAHAGIAN II
MAIJLIS

1. Tempoh jawatan bagi ahli2 Majlis ia-lah sa-lama tempoh tiga tahun.
Ahli? ada-lah layak di-lantek sa-mula.

2. Tempoh jawatan bagi sa-saorang ahli yang di-lantek untok mengisi
sa-suatu kekosongan ia-lah sa-lama baki tempoh jawatan ahli yang
mengosongkan jawatan itu.

3. Segala perbelanjaan Majlis hendak-lah di-bayar dari kumpulanwang
Perbadanan.

4. Jawatan sa-saorang ahli Majlis lain daripada ahli yang di-lantek
atas jawatan hendak-lah di-kosongkan :

(a) jika ia mati;
(b) jika ia tidak lagi berkelayakan;
(¢) jika ia menjadi bankrap, gila atau tidak sempurna akal;

(d) jika ia tidak menghadhiri meshuarat tiga kali berturut? tanpa
kebenaran Majlis; atau

(e) jika sa-kira-nya perletakan jawatan-nya di-terima oleh Menteri.

5. Tertaklok kapada peruntokan? Akta ini Majlis boleh menetapkan
achara-nya sendiri.

HURATAN

Ordinan No. 54 (Kuasa? Perlu) Dharurat, 1970 telah di-ishtiharkan oleh
Yang di-Pertuan Agong menurut kuasa?z dharurat bagi maksud
menubohkan Perbadanan Kemajuan Pelanchongan Malaysia. Rang
Undang? ini sa-mata? bertujuan untok memasokkan peruntokan Ordinan
Dharurat itu dalam suatu undang? yang kekal.

2. Pengurusan hal ehwal Perbadanan hendak-lah terletakhak pada
suatu Lembaga Pengurus yang di-tubohkan di-bawah Fasal 5. Bilangan
dan perlantekan ahliz Lembaga ada-lah mengikut sa-bagaimana yang
di-nyatakan di-bawah Fasal itu.

3. Di-bawah Fasal 6, suatu Majlis Kemajuan Pelanchongan ada-lah
di-tubohkan bagi maksud menasihatkan Menteri mengenai perkara?
yang berkaitan dengan pelanchongan am-nya dan mengenai chara
bagaimana peruntokan2 Akta itu di-laksanakan dengan sa-patut-nya
dan lebeh berkesan.

4. Bahagian IV ada-lah berkenaan dengan perlantekan sa-orang
Pengarah atau beberapa orang Pengarah, pegawai? dan penjawat2 bagi
Perbadanan.

5. Peruntokan? berhubong dengan kumpulanwang dan akaun Per-
badanan ada terkandong dalam Bahagian V.

6. Peruntokan2 yang lain di-bawah Rang Undang? itu termasok-lah—

(a) peruntokan? menghendaki Perbadanan menghantar kapada
Menteri laporan tahunan berkenaan dengan kegiatan?-nya
dalam tahun yang lalu;

(b) kuasa untok membuat peratoran2 oleh Perbadanan;

(c¢) peruntokan2? berhubong dengan tanggongan ahli?, pegawai? dan
penjawat2 bagi Perbadanan merahsiakan apa? maklumat yang
di-dapati oleh-nya dalam masa menjalankan kewajipan-nya;

(d) perlindongan bagi ahli?, pegawai2 dan penjawat? Perbadanan
terhadap apa? pembicharaan undang?;

(e) kuasa Menteri untok memberi arahan; dan

(f) peruntokan2 melarang orang? yang mempunyai sher atau
kepentingan dalam sa-suatu kontrek dengan Perbadanan di-
ambil bekerja. [PN. (U?) 193.]





